
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কারণ, ঈশ্বরাদিষ্ট, এবং ধৰ্ম্মের পূর্ণতাজনক। এই শারীরিক এবং পারিত্রিকের পরিণয় গীত করাই কুমারসম্ভব কাব্যের উদ্দেশ্য। পার্থিব পৰ্ব্বতোৎপন্ন উমা শরীররূপিণী, তপশ্চারী মহাদেব পারিত্রিক শান্তির প্রতিমা । শান্তির প্রাপণাকাজক্ষায় উমা প্ৰথমে মদনের সাহায্য গ্ৰহণ করিয়াছিলেন, কিন্তু নিম্বফল হইলেন । ইন্দ্ৰিয়সেবার দ্বারা শান্তি প্ৰাপ্ত হওয়া যায় না। পরিশেষে আপন চিত্ত বিশুদ্ধ করিয়া, ইন্দ্ৰিয়াসক্তি সমলতা চিত্ত হইতে দূর করিয়া, যখন শান্তির প্রতি মনোভিনিবেশ করিলেন, তখনই তঁহাকে প্ৰাপ্ত হইলেন। সাংসারিক সুখের জন্য আবশ্যক চিত্তশুদ্ধি ; চিত্তশুদ্ধি থাকিলে ঐহিক ও পারিত্রিক পরস্পর বিরোধী নহে ; পরস্পরে পরস্পরের সহায়।
এইরূপে কবি, মনোবৃত্তি প্ৰভৃতি লইয়া নায়ক নায়িক গঠন করিয়া, লোকগ্ৰীত্যৰ্থ লৌকিক দেবতাদিগের নামে তাহা পরিচিত করিয়াছেন। কিন্তু দেবচিত্ৰ প্ৰণয়নে তিনি । মিলটন অপেক্ষা অধিক কৌশল প্রকাশ করিয়াছেন। কবিত্ব ধরিতে গেলে, Paradise Lost হইতে কুমারসম্ভব অনেক উচ্চ। আমাদিগের বিবেচনায় কুমারসম্ভবের তৃতীয় সর্গের কবিত্বের ন্যায় কবিত্ব, কোন ভাষার কোন মহাকাব্যে আছে কি না সন্দেহ । কিন্তু কবিত্বের কথা ছাড়িয়া দিয়া, কেবল কৌশলের কথা ধরিতে গেলে মিলটন অপেক্ষা DBDBBD DBB S KKSDD DBBD DBBSS LLLLLLLLtLL0 LLLL KL KB BB DBDBDS কুমারসম্ভব আদ্যোপােন্ত পুনঃ পুনঃ পাঠ করিয়াও পরিতৃপ্তি জন্মে না। ইহার কারণ এই যে, কালিদাস কয়েকটি দেবচরিত্র মনুষ্যচরিত্রানুকৃত করিয়া অশেষ মাধুৰ্য্যবিশিষ্ট করিয়াছেন। উমা স্বয়ং আদ্যোপান্ত DBDS SBBD DDBBD BBDS DBDDB DDB DBS র্তাহার মাতা মেনা, মানুষী মাতার ন্যায়। “পদং সহেত। ভ্ৰমরস্য পোলবং” ইত্যাদি কবিতাদ্ধের সঙ্গে মণ্টাগুর উচ্চারিত “Like the buid bit by an envious worm' &c. ইতি উপমার তুলনা করুন। দেখিবেন, উমার মাতা এবং রোমিওর পিতা একই
প্রকৃতি-হাড়ে হাড়ে মানব। মেনা পাষাণরাণী, কিন্তু কুলবতী মানবীদিগের ন্যায় তাহার হৃদয় কুসুমসুকুমার।

		 এই পাতা শেষ সম্পাদিত হয়েছে ১০:০৮টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

